
Social
Security
Mga Benepisyo Para Sa Mga May Kapansanan

Ano ang mga Benepisyo Para sa 
mga may Kapansanan (Social 
Security Disability Insurance)
Ang Social Security ay isang panlipunang 
programang nagkakaloob ng buwanang 
benepisyo sa mga manggagawang hindi 
makapagtrabaho dahil sa kanilang 
kapansanan. Nararapat sadyang malubha 
ang naturang kapansanan para hadlangan  
makapagtrabaho ang isang tao sa loob ng 
isang taon, o mahigit pa, o ito ay inaasahang 
humantong sa kanyang pagpanaw. Isa pa ring 
batayan ng pagkakaloob ng benepisyo ang 
buwis na Social Security (Social Security 
taxes) na binabayaran mo at ng iyong 
tagapag-empleo.

Nababatay ang halaga ng benepisyong iyong 
maaaring makamit sa halaga ng iyong kinikita 
sa trabaho.  Mentras mataas ang iyong kinikita 
ay mataas rin ang iyong buwanang benepisyo.

Kung ikaw ay nagkaroon ng kapansanan 
bago umabot ng 24 taong gulang, karaniwang 
kinakailangan mo ng 6 na kredito sa loob ng 
3 taon bago ka nagkaroon ng kapansanan. 

Kung ikaw ay 24 hanggang 30 taong gulang, 
karaniwang kinakailangan mo ng kalahati ng 
lahat ng kredito simula noong ikaw ay 21 taong 
gulang hanggang sa iyong pagkakaroon ng 
kapansanan. 

Kung ikaw ay nagkaroon ng kapansanan sa 
edad na 31 taon o mas matanda pa, nababatay 
sa iyong edad noong ikaw ay nagkaroon ng 
kapansanan ang kinakailangan mong 
katumbas na kredito.  Kailangan mo ring 
mayroong 5 taong katumbas na kredito (20 
mga kredito) sa loob ng pinakamalapit na 10 
taon bago ikaw ay nagkaroon ng kapansanan. 

Hindi kailangan na mamamayan ka ng 
Estados Unidos para maging nararapat 
tumanggap ng benepisyo, ngunit kailangang 
may pahintulot kang magtrabaho sa Estados 
Unidos ng sang-ayon sa batas. 

Sino ang Maaaring Tumanggap ng 
mga Benepisyo Para sa mga may 
Kapansanan (Disability Benefits)

Ang benepisyo ay maaaring ipagkaloob sa mga 
manggagawa at ilan sa mga miyembro ng 
kanyang pamilya, kasama dito ang mga 
sumusunod:
• Ang iyong anak na walang asawa at wala 

pang 18 taong gulang, o 19 taong gulang 
kung siya ay patuloy pang nag-aaral sa 
mataas na paaralan.

• Ang anak mong walang asawa at lampas na 
sa 18 taong gulang kung nagkaroon siya ng 
kapansanan bago siya umabot ng 22 taong 
gulang .

• Ang iyong asawa na may 62 taong gulang, o 
mas matanda pa, o kahit na ano’ng edad 
kung siya ang nag-aalaga sa iyong anak  na 
mas bata pa sa 16 taong gulang at tumatang-
gap rin ng benepisyo.

• Ang iyong balo na may kapansanan at may  
50  taong gulang na o mahigit pa. 

Paano Mag-aplay Para sa mga 
Benepisyo Para sa mga may 
Kapansanan (Disability Benefits)
Maaari kang pumili kung nais mong gamitin 
ang telepono, ang koreo o bumisita sa isa 
naming tanggapan para makapag-aplay.

Para mapabilis ang iyong aplikasyon, 
makakatulong kung mayroon kang 
impormasyon tungkol sa mga pangalan, 
address, numero ng telepono, petsa ng 
pagpapagamot at kung ano’ng panglunas ang 
iyong natamo sa bawa’t isang doktor, klinika o 
ospital para makuha namin ang kopya ng iyong 
ulat na pang-medikal (medical records). 

Sa iyong pakikipagpanayam sa amin, 
nararapat handa kang pag-usapan ang iyong 
pinagtrabahuhan sa nakalipas na 15 taon.  
Kung ikaw ay may sariling trabaho (self-
employed), kakailanganin mo ang kopya ng 
iyong W-2 noong nakaraang taon, o kopya 
ng iyong rekord sa pagbabayad ng buwis 
(Income Tax Return) para sa nakaraang taon.

Sino ang Nagdedesisyon Kung 
Ikaw ay May Kapansanan
Ipinadadala namin ang bahaging medikal ng 
iyong aplikasyon sa tanggapan na tinatawag na 
State Disability Determination Service (DDS). 
Mga sanay na espesyalista ang kumukuha ng 
iyong mga ulat na pang-medikal (medical 
records), sumusuri sa impormasyon at 
nagbibigay ng desisyon sa iyong aplikasyon.  
Kung kailangan nila ng karagdagang 
impormasyon, maaaring magtakda sila ng 
isang libreng medikal na iksaminasyon 
para sa iyo.

Kailan Nagsisimula 
ang mga Benepisyo
Kung ang iyong aplikasyon ay naaprubahan, 
magsisimula ang iyong benepisyo sa ikaanim 
na buong buwan matapos ang napatunayang 
simulang petsa ng iyong kapansanan. 

Paano Makakatulong ang Medicare
Kusa kang makakakuha ng Medicare benefits  
kung ikaw ay may 2 taon nang tumatanggap ng 
benepisyo para sa mga may kapansanan 
(disability benefits). Ang Medicare ay isang 
programang health insurance ng gobyernong 

pederal para sa mga taong may 65 taong 
gulang, o mahigit pa, o para doon sa mga may 
kapansanan.  Maaari kang tulungan nito sa 
pagbabayad ng iyong mga gastos sa 
pagpapagamot sa doktor o sa ospital. 

Kung Pahindian ang 
Iyong Aplikasyon
Kung ikaw ay nag-aplay para sa benepisyo 
para sa mga may kapansanan (Social Security 
disability benefits) pero wala kang sapat na 
kredito sa mga trabahong sakop ng Social 
Security, titingnan pa rin namin kung ikaw 
ay maaaring tumanggap ng benepisyo para 
sa mga may kapansanan (disability benefits) 
alinsunod sa bukod na programang 
Supplemental Security Income (SSI).  
Nagkakaloob ng sustento ang SSI sa mga taong 
may kapansanan, bulag o may 65 taong gulang, 
o mahigit pa, at walang masyadong kinikita at 
mga ari-arian.   

Hindi mo kailangan nakapagtrabaho noong 
nagdaang panahon para makatanggap ng SSI.  
Social Security ang nangangasiwa sa parehong 
programang ito, ngunit hindi nanggagaling sa 
buwis na Social Security (Social Security 
taxes) ang ipinangtutustos sa programang SSI.  
Pareho ang pagpapasiya ukol sa iyong 
kapansanan, ngunit magkaiba ang iba pang 
mga patakaran. Para sa karagdagang 
impormasyon tungkol sa mga benepisyo para 
sa may kapansanan (disability benefits) 
alinsunod sa SSI, humiling lamang ng 
factsheet na Mga Benepisyong Supplemental 
Security Income (Supplemental Security 
Income Benefits). 

Gaano Kang Katagal 
Makakatanggap ng Benepisyo Para 
sa mga may Kapansanan (Social 
Security Disability Benefits)

Patuloy kang makatatanggap ng benepisyo 
para sa mga may kapansanan (Social Security 
disability benefits) habang ikaw ay may 
kapansanan at hindi nakapagtatrabaho. Kung 

ikaw ay nakapagtatrabaho na at kumikita ng 
$740 sa loob ng isang buwan, o higit pa, hindi 
ka maipapalagay na may kapansanan at 
maaaring itigil ang iyong mga benepisyo.

Bagama’t kung susubukan mong 
magtrabaho habang mayroon ka pang 
kapansanan, may mga espesyal na patakarang 
nagbibigay-pahintulot sa iyong patuloy na 
pagtanggap ng benepisyo hanggang ikaw ay 
sapat nang nakapagtatrabaho. Kasama dito ang 
mga sumusunod:
• panahon ng subok na pagtatrabaho (trial 

work period) - 9 na buwang hindi maaapek-
tuhan ng iyong kinikita ang iyong pagtang-
gap ng benepisyo;

• angkop na karagdagang panahon (extended 
period of eligibility) – 36 na buwang maaari 
kang patuloy makatanggap ng benepisyo sa 
anumang buwang mas mababa sa $740 ang 
iyong kinita;

• deskwento para sa gastos sa trabaho na may 
kaugnayan sa iyong kapansanan (deduction 
for impairment-related work expenses) – 
ibabawas ang iyong mga gastos sa trabaho 
na may kaugnayan sa iyong kapansanan sa 
pagpapasiya kung ang iyong kinita ay maipa-
palagay na sustansiyal na pagtatrabaho; at ,

• pagpapatuloy ng Medicare (Medicare con-
tinuation) – magpapatuloy ang iyong Medi-
care coverage ng 39 buwan matapos ang 
iyong panahon ng subok na pagtatrabaho 
(trial work period).  Kung itinigil ang iyong 
Medicare coverage dahil sa iyong pagtatra-
baho, maaari mo itong ipagpatuloy sa pam-
amagitan ng pagbabayad ng buwanang 
premium. 

Para sa karagdagang impormasyon tungkol sa 
mga pagganyak sa pagtatrabaho ng may 
kapansanan (disability work incentives), 
humiling lamang ng buklet na Working While 
Disabled… How We Can Help (Publication 
Num. 05-10095).

Ang iyong kaso ay uuliting balikan 
paminsan-minsan para pagpasiyahan kung 
patuloy ka pang may kapansanan. Depende 
sa posibilidad ng pagbuti ng iyong kondisyon 
ang dalas ng pagbalik sa iyong kaso. Ang 
pagbabalik sa inyong kaso ay maaaring 
mangyari bawat 6 hangang 18 buwan kung 
inaasahang bubuti ang iyong kondisyon, o 
bawat 7 taon kung hindi inaashang bubuti ang 
iyong kondisyon.

Para sa Karagdagang 
Impormasyon
Para sa karagdagang impormasyon, maaari 
mong tawagan ang aming libreng linya  (o iba 
ang patawagin mo), 1-800-772-1313.  Kung 
kailangan mo ng tagapag-interprete para 
maisagawa ang iyong pakay sa Social Security, 
libre naming maibibigay ito.  Para sa 
impormasyon sa retirement o survivors 
benefits, humiling lamang ng factsheet na 
Social Security:  Benepisyo Sa Iyong 
Pagreretiro At Sa Naiwanang Mong Pamilya Sa 
Iyong Pagpanaw (Social Security Retirement 
and Survivors Benefits).

